
Ceritera Pauh-Pura dan
Jakarta: Satu Autoetnografi

Seperti magnet, bertiga kami: Dr
lkhsanudin, Farina dan saya berjumpa
pada 2017 di Jakarta dalam perjalanan
ke sebuah konferensi. Beliau dari
Tanjungpura, kami berdua sewaktu itu
dari Permatang Pauh, Pulau Pinang. 

Dipendekkan cerita, selepas pelbagai
penat lelah merancang, berbincang,
berfikir pelbagai kemungkinan jadi
atau tidak jadi, menaip borang
permohonan secara manual,
membuat 'proposal', 'meniliti' kisah
kewangan dan sebagainya, maka
termeterailah sebuah MoU di antara
UiTMCPP dan UNTAN pada 2017
dengan saya sendiri, Farina Tjan, dan
Dr Ikhsan Ikhsanudin sebagai 'person-
in-charge' bermula suku ketiga 2017. 

Jangan pernah mulai
membaca kecuali

menghabiskannya.
Jangan pula pernah
ada rahsia di antara

kita.
 

Ini bukan kisah antara
Anyir dan Jakarta.
Bukan juga kisah

Belanda dan Jakarta. 
Ini kisah antara Pauh-

Pura dan Jakarta.

Ketika itu, kami menjadi antara orang-
orang pertama, malah mungkin juga
adalah yang pertama, di jabatan
masing-masing di universiti masing-
masing yang merangka kolaborasi
sedemikian. Orang kurang percaya,
pada mulanya, insan-insan kerdil
seperti kami boleh melakukannya.
Tetapi mengambil semangat 'Malaysia
Boleh', kami berjaya.

Aktiviti-aktiviti kami, dengan
sokongan pihak universiti masing-
masing, berjaya dilaksanakan. Oleh
kerana kami bertugas dengan APB
dan FKIP, maka kedua-dua akademi
dan fakulti menjalankan sekurang-
kurangnya satu aktiviti setiap
semester. 

MoU kami dihiasi dengan pelbagai
aktiviti penulisan, penyelidikan,
konferensi, bengkel, seminar, webinar,
kunjungan delegasi, lawatan balas
dan banyak lagilah yang tidak
terungkap di sini. Keaktifan kami
melangsungkan akan 'peminangan'
daripada tiga lagi organisasi di sekitar
Tanjungpura . Maka MoU dan MoA
turut termeterai selepas itu dengan
lima organisasi ini secara
berperingkat.



Kini, dengan FKIP UNTAN, kolaborasi
kami telah menjangkau enam tahun.
Dengan organisasi-organisasi sekitar,
ianya bakal menjadi tiga tahun.

Dalam usia matang ini, hubungan tidak
saja dijalinkan di antara APB UiTMCPP-
FKIP UNTAN. Ianya telah melangkau ke
pelbagai fakulti lain seperti Fakultas
Kedoktoran, Fakultas Ekonomi, Fakultas
Teknik dan banyak lagi. Khabarnya,
ianya juga bakal berkembang terus
nanti.

Bicara soal 'berkembang', terngiang-
ngiang akan bait-bait lagu Broery
Marantika, 

"Biarkan bunga berkembang di atas
tangkainya,

Janganlah dipetik sayang,
Nantikan merana."

Kami tidak merana. Kami suka. 

Cumanya, ibarat bunga-bungaan yang
telah sekian lama berkembang,
kelopak-kelopak kami dikhuatiri
bertaburan ditiup sang badai sebelum
berjaya bertahan bertukar menjadi
buah-buahan yang cantik lagi
meranum. Seperti pemilik-pemilik
kebun durian yang merungsing tatkala
ada deruan angin dan hujan yang
menimpa, takut jika bunga-bunga
durian itu bakal jatuh sebelum berbuah. 

Apakah mungkin kelopak-kelopak yang
telah dibajai dengan rapi sejak sekian
lama akan menguning, melayu malah
tidak lagi dipandang, dihidu bau
harumnya selepas kudup-kudup baru
muncul dan membayangi kelopak
lama? Akan bertaburankah kelopak-
kelopak itu dan dilatam terus? 

Kumohon, jangan dipangkas kelopak
itu. Biarkan bunga kami terus
berkembang tanpa diulit mati oleh
jendalu.

Sekian sahaja ceritera antara Pauh-Pura
dan Jakarta. 

Buat rakan-rakan di Tanjungpura: 
"True friends are never apart, maybe in
distance but never in heart."

Ceritera Pauh-Pura dan Jakarta bersempena
Lawatan Kerja SULAM-PKM

UiTMCPP-UNTAN
21.6.23-25.6.23

Profesor Madya Ir. Dr. Ts. Hajah Siti Noraini
Sulaman memberikan cenderamata kepada Dr.

Gratus Linuber Stapa bersempena majlis SULAM
dan PKM (Pengabdian kepada Masyarakat) 

